
NOUVO LEJISLASYON FISKAL CHANJE EGZIJANS NAN PEMAN TAKS POU APÈL KI 
ANNATANT : Koumanse 1ye jiyè 2011, pwopriyete pouki y ap fè apèl devan Konsèy Ajisteman 
Valè (VAB) a ap dwe peye yon pati nan taks sou pwopriyete yo avan 1ye avril.
Apèl ki baze sou Valè : Mèt pwopriyete k ap fè apèl sou labaz valè pwopriyete yo gen koulye 
an jiska 1ye avril pou peye omwens 75% nan taks Ad Valorem ki evalye yo (taks ki baze sou valè 
Evalyatè Pwopriyete a fikse a) ak tout nan taks ki pa-Ad Valorem yo (chaj sèvis tankou dechè 
solid ak ensandi).
Si yo refize bay Egzanpsyon ak Klasifikasyon : Mèt pwopriyete k ap fè apèl kont refi pou yo 
bay egzanspyon oswa klasifikasyon poutèt pwopriyete a pa ase konplè, oblije fè peman de bòn 
fwa pou taks Ad Valorem ak tout taks ki Pa Ad Valorem yo.
Nan toulede ka sa yo, VAB la nesesè pou kapab refize apèl yo lè w pa fè peman sa yo. Si VAB 
deside ou dwe taks yo pou yon montan ki piplis pase sa w deja peye a, montan ou pa t peye a 
ap kòmanse jenere enterè sou li pa 12% pa ane, koumanse 1ye avril nan lane lè w te sipoze 
peye taks yo. E si VAB la deside li dwe w lajan, mèt pwopriyete a ap resevwa yon ranbousman 
tout taks li te peye anplis yo anplis yon enterè 12% pa ane koumanse nan dat 1ye avril nan lane 
ou te fèt pou peye taks yo.
NOUVO EGZANPSYON POU DEPLWAMAN MILITÈ POU 2011 : Koumanse 1ye janvye 2011, 
pral genyen yon nouvo egzanpsyon anfavè pèsonèl militè ki deplwaye aletranje. Pèsonèl militè 
ki kalifye yo dwe deplwaye depi lane dènyè (2010) nan kad youn nan operasyon militè ki dekri 
annapre a :
• Operasyon Iraqi Freedom
• Operasyon New Dawn (Irak)
• Operasyon Enduring Freedom (Afghanistan)
Montan lajan egzanpsyon an ap baze sou kantite jou manm lame a te deplwaye pandan lane 
dènyè. Pa egzanp, yon militè ki te deplwaye pandan 6 mwa an 2010 ta resevwa yon egzanpsyon 
50 pousan sou taks Ad Valorem yo pou lane 2011.
Moun gen dwa depoze aplikasyon ki anreta pou lane 2011 jiska 19 septanm 2011.
POSESYON ADVÈS : Koumanse 1ye jiyè 2011, Lejislasyon Eta a modifye egzijans pou kalifye 
pou Posesyon Advès. Demandè yo dwe soumèt yon deklarasyon (return) nan Biwo Evalyatè 
Pwopriyete a e lejislasyon an mande koulye a pou Evalyatè Pwopriyete a notifye pwopriyetè ki 
make sou dokiman an ke yon moun te fè reklamasyon sa a. Epitou, nouvo lejislasyon an bay 
priyorite anfavè pwopriyetè ki make sou dokiman yo pou tout peman ki pa anreta li te fè, pa rapò 
a kèlkeswa peman nenpòt kimoun ki revandike posesyon advès la te fè tou, menmsi peman 
moun sa a fèt anvan peman mèt pwopriyete ki make sou dokiman yo.
DEVLOPMAN EKONOMIK : Koumanse 1ye jiyè 2011, yo te elaji egzijans pou yon Egzanpsyon 
sou Taks pou Devlopman ekonomik pou pèmèt plis biznis kalifye pou jwenn benefis sa a e li otorize 
tou Konte a pou li òganize yon referandòm sou egzanpsyon sou taks pou devlopman ekonomik.
Tout nouvo biznis, biznis k ap devlope ansanm ak lòt òganizasyon toujou gen dwa elijib pou 
benefisye jiska 100% egzanpsyon taks sou taks Konte a e/oswa taks lavil la pou nouvo 
konstriksyon ki kalifye ak pou tout Pwopriyete Pèsonèl Tanjib ki sitye nan yon Zòn Antrepriz oswa 
nan zòn Brownfield (teren ki kontamine).
Si w bezwen plis enfòmasyon osijè nouvo lejislasyon sa yo, al gade sitwèb nou an nan 
www.miamidade.gov/pa

Jan anpil nan nou gendwa deja konn sa, mache imobilye a pa fin refè 
konplètman. Pou katriyèm lane youn dèyè lòt, nou wè valè pwopriyete yo ap 
kontinye bese. Sepandan, men bòn nouvèl la : pandan lane anvan yo ki te gen 
yon bès omwens 10% oswa plis, valè pwopriyete yo nan tout Konte a bese 
2,76% pousan sèlman ane sa a. Mèzalò, gen sèten katye ki pa bese ditou 
alòske gen lòt ki ogmante enpe. Varyasyon nan valè pwopriyete yo endike nan 
Avi konsènan Pwopozisyon Taks sou Pwopriyete (Avi TRIM).
Mwen panse nou nan premye faz yon pwosesis estabilizasyon valè pwopriyete 
yo. Sèten nan Paleman Eta yo te pase dènyèman yon seri lejislasyon ki te ede 
anpil mèt pwopriyete. Gen nouvo benefis ki fèk parèt, tankou Transfè Diferans 
nan Estimasyon Homestead (Homestead Assessment Difference yo konn rele 
tou Transferabilite); ogmantasyon egzanpsyon pou rezidans prensipal sòti 
$25,000 rive $50,000 ; limit estimasyon 10% sou pwopriyete ki pa rezidans 
prensipal (non-homestead) ; e amnisti pou estimasyon retwoaktif pou pwopriyete 
pou travo amelyorasyon nan bilding yo otorize oswa yo deklare ; lejislasyon yo te 
redwi chaj fiskal sou mèt pwopriyete yo. Sesyon lejislativ 2011 lan te pote anpil lòt 
chanjman enpòtan toujou. Pa egzanp, tout pèsonèl militè ki deplwaye lòt bò dlo 
gen dwa resevwa yon egzanpsyon adisyonèl pandan tout peryòd deplwaman yo.
Apre eleksyon kote yo te eli mwen Evalyatè Pwopriyete, mwen te kontan paske 
mwen te gen posibilite pou mwen sipòte anpil nan chanjman sila yo. 
Malerezman, youn nan pami benefis yo, pwopozisyon pou yo friz valè estime a 
pou granmoun aje ki kalifye yo, pa reyisi pase e Paleman an te rejte li ane sa a. 
Sepandan, ou pa bezwen pè : m ap kontinye travay tèt ansanm ak Paleman Eta 
Florid la pou kreye lòt benefis toujou tankou sa a ki pa t pase a.

Pami lòt chanjman mwen te sipòte aktivman pral 
endike sou bilten vòt pou eleksyon 2012 yo. 
Pami sila yo, gen yon pwopozisyon pou bese 
limit estimasyon 10% sou pwoprieye ki pa 
rezidans prensipal pou redwi li jiska 5%, yon 
egzanpsyon adisyonèl sou rezidans prensipal 
pou moun ki achte kay pou premye fwa, elimine 
restriksyon kote moun ki ta kapab benefisyè 
rediksyon pou veteran yo oblije rezidan Eta 

Florid lè yo te antre nan lame, e elimine Règ yo konn rele Recapture Rule, ki te 
konn pwovoke souvan yon ogmantasyon nan estimasyon taks mèt pwopriyete 
yo alòske valè pwopriyete sou mache a te bese. Nou konnen trè byen kalite 
enkourajman sa yo konn relanse mache imobilye a.
Menmsi gendwa gen moman difisil pi devan toujou, nou konfyan nou sou chimen 
amelyorasyon.
Konsènan Avi TRIM pou 2011 lan, tanpri pran san ou pou analize valè yo byen, 
ansanm ak egzanpsyon ak taks ki dekri nan Avi a. Enfòmasyon sa yo se pou 
pwòp enterè w. Epitou, gade byen Kolòn 5 la ki dekri taks Ad Valorem (ki baze 
sou valè) maksimòm yo gen dwa kolekte sou pwopriyete a pou ane sa a.
Si w gen nenpòt kesyon ki gen pou wè ak taks oswa to enpozisyon taks yo, 
tanpri kontakte otorite fiskal ki liste a, poutèt se pa Biwo mwen ki fikse to yo oswa 
ki kolekte taks sa yo.
Avi a gen tèlman enfòmasyon ladann, ou gendwa bezwen poze kesyon. Tanpri 
ale sou sitwèb nou nan www.miamidade.gov/pa pou kapab jwenn plis detay ak 
bonjan zouti sou Entènèt, ikonpri nouvo bouton Tax Visualizer ki fèk parèt pou 
lane 2011. Nouvo zouti anliy sa a, ki prezante grafik ki fasil pou konprann, ede 
mèt pwopriyete yo konprann ki kote lajan taks yo prale.
Si w gen nenpòt kesyon konsènan valè pwopriyete w oswa benefis egzanspyon, 
tanpri kontakte biwo mwen nan 786-331-5321. N ap travay lendi a vandredi, depi 
8è a.m. jiska 5è p.m. pou jwenn solisyon pou w.

Biwo Pwokirè Jeneral Eta Florid TEL: 866-966-7226
Komisyon Federal Komès TEL: 202-326-3224  WEB: www.ftc.gov 
PADON DÈT IPOTÈK

